
                Каргалык айылдык Кеңешинин (XXVIII  чакырылышынын) 
                               кезектеги  ХХI сессиясынын 
                                                Т О К Т О М У

21-сентябрь   2023 -  жыл                      №62                                    Казарман айылы

        Каргалык   айыл аймагын  органикалык  аймак катары   киргизүү  жөнүндө

        “Айыл чарбасы, жергиликтүү өз алдынча башкарууну өнүктүрүү, жалпыга  маалымдоо каражаттары, жаштар, спорт жана коомдук уюмдар боюнча” туруктуу комиссиясынын төрагасы Баатырбек уулу Аскардын билдирүүсүн угуп жана талкуулап, Каргалык  айыл аймагы сырт өрөөнүндө, деңиз  деңгээлинен  1200-2070  метр  бийиктикте  жайгашып, жергиликтүү  калк, жер шарты  жана  климатына  жараша мал  чарбачылык   менен  алектенген  айыл  аймакта органикалык   айыл чарбасынын  жана  жаратылыш  ресурстарын  үнөмдөөчү  технологияларын  жайылтуу,  айыл  жашоочуларына  экологиялык  таза органикалык  заттарды  өндүрүүгө шарттарды  түзүп,  аларды  таза азыктар   менен  камсыз  кылуу, өндүрүлгөн  азыктарды  сатууга  өбөлгө  түзүү  менен  айыл аймактын  жашоочуларынын  экономикалык  абалдарын  жакшыртуу  аркылуу  айыл аймакта  туруктуу  өнүгүүнү  камсыз  кылуу  максатында, Каргалык айылдык кеңешинин Регламентинин 2-главасынын 2.1-пунктуна ылайык,
                Каргалык айылдык Кеңешинин (XXVIII чакырылышынын) 
                                     кезектеги  ХХI сессиясы 
                                        Т О К Т О М      К Ы Л А Т :

1. Каргалык  айыл аймагы  органикалык  аймак  катары  киргизилсин.

2. Органикалык аймакта органикалык айыл чарба технологияларын жайылтуу,  биопрепараттарды, этномофагдарды  колдонуу, органикалык  жер семирткичтерди  өндүрүү, кайра иштетүү, таңгактоо, сактоо, сатуу стандарттары жана  сертификаттоо эрежелери боюнча практикалык жардамдарды  алуу,  ошондой  эле мындан ары органикалык аймактагы чарбалык иштерди жандандырууга  карата инвестиция  тартуу  үчүн  Каргалык  айыл аймагын органикалык аймак катары киргизүү үчүн  Кыргыз  Республикасынын айыл чарба министрлигинин астындагы Органикалык айыл чарба  департаментинин  “Органикалык  аймак”  долбооруна  сунушталсын.

3. Бул токтом Каргалык айыл өкмөтүнүн http://kargalyk.gov.kg/ расмий веб-сайтына жарыялансын.
4. Бул токтомду аткаруу Каргалык айыл өкмөтүнүн башчысы Э.Артыкбаевге милдеттендирилсин.
5. Бул токтомду көзөмөлдөө “Айыл чарбасы, жергиликтүү өз алдынча башкарууну өнүктүрүү, жалпыга  маалымдоо каражаттары, жаштар, спорт жана коомдук уюмдар боюнча” туруктуу комиссиясынын төрагасы Баатырбек уулу Аскарга тапшырылсын.

Каргалык айылдык Кеңешинин төрагасы:                               Т.И.Токтоболотов. 
